
ՏԵՂԵԿԱՆՔ
 «ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍՆԱԿԻՑ ՊԵՏՈՒԹՅՈՒՆՆԵՐԻ ՄՈՒՏՔԻ ԱՐՏՈՆԱԳՐԵՐԻ ՓՈԽԱԴԱՐՁ ՃԱՆԱՉՄԱՆ ՄԱՍԻՆ» 1992 ԹՎԱԿԱՆԻ ՆՈՅԵՄԲԵՐԻ 13-Ի ՀԱՄԱՁԱՅՆԱԳՐԻ ԳՈՐԾՈՂՈՒԹՅՈՒՆԸ ԴԱԴԱՐԵՑՆԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ ՀԱՍՏԱՏՄԱՆ ՆՊԱՏԱԿԱՀԱՐՄԱՐՈՒԹՅԱՆ ՄԱՍԻՆ
2014թ. նոյեմբերի 21-ին ստորագրված Անկախ պետությունների համագործակցության մասնակից պետությունների մուտքի արտոնագրերի փոխադարձ ճանաչման մասին» 1992 թվականի նոյեմբերի 13-ի համաձայնագրի գործողությունը դադարեցնելու մասին» արձանագրության (այսուհետ՝ Արձանագրություն) նպատակն է Կողմերի միջև դադարեցնել 1992 թվականի նոյեմբերի 13-ին ստորագրված «Անկախ պետությունների համագործակցության մասնակից պետությունների մուտքի արտոնագրերի փոխադարձ ճանաչման մասին» համաձայնագրի գործողությունը:
1992 թվականի նոյեմբերի 13-ին ստորագրված «Անկախ պետությունների համագործակցության մասնակից պետությունների մուտքի արտոնագրերի փոխադարձ ճանաչման մասին» համաձայնագիրը ստորագրող Կողմերի համար (Հայաստանի Հանրապետություն, Բելառուսի Հանրապետություն, Ղազախստանի Հանրապետություն, Ղրղզստանի Հանրապետություն, Ռուսաստանի Դաշնություն, Տաջիկստանի Հանրապետություն, Ուզբեկստանի Հանրապետություն) ուժի մեջ է մտել 1992թ. դեկտեմբերի 13-ից: Համաձայնագրի 7-րդ հոդվածի համաձայն Համաձայնագրից դուրս են եկել Ղրղզստանի Հանրապետությունը (25.09.2001), Տաջիկստանի Հանրապետությունը (19.12.2001), Ուզբեկստանի Հանրապետությունը (23.03.2000):
Հայաստանի Հանրապետությունը երկկողմ ձևաչափով՝ առանց մուտքի արտոնագրի քաղաքացիների փոխադարձ այցելությունների մասին համաձայնագրեր ստորագրել է ԱՊՀ մասնակից հետևյալ պետությունների՝ Թուրքմենստանի, Ռուսաստանի Դաշնության, Բելառուսի Հանրապետության, Ղազախստանի Հանրապետության և Տաջիկստանի Հանրապետության, ինչպես նաև Վրաստանի, Ուկրաինայի և Մոլդովայի Հանրապետության հետ:
Հայաստանի Հանրապետության ֆինանսների նախարարությունը հայտնել է, որ Արձանագրության մեջ Հայաստանի Հանրապետության համար ֆինանսական պարտավորություններ նախատեսող, եկամուտների նվազեցման կամ ծախսերի ավելացման հանգեցնող  դրույթներ առկա չեն:
Հայաստանի Հանրապետության արդարադատության նախարարությունը հայտնել է, որ Արձանագրությունը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր և միաժամանակ գտնում է, որ Արձանագրությունում վավերացման ենթակա դարձնող հիմքեր առկա չեն:
Տնտեսական զարգացման և ներդրումների նախարարությունը հայտնել է, որ Արձանագրությունով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն:
 	Հաշվի առնելով վերոգրյալը՝ Հայաստանի Հանրապետության արտաքին գործերի նախարարությունը նպատակահարմար է համարում 2014թ. նոյեմբերի 21-ին ստորագրված Անկախ պետությունների համագործակցության մասնակից պետությունների մուտքի արտոնագրերի փոխադարձ ճանաչման մասին» 1992 թվականի նոյեմբերի 13-ի համաձայնագրի գործողությունը դադարեցնելու մասին» արձանագրության հաստատումը Հանրապետության նախագահի կողմից:


	
ՀՀ ԱՐՏԱՔԻՆ ԳՈՐԾԵՐԻ
        ՆԱԽԱՐԱՐԻ ՏԵՂԱԿԱԼ      

